
 
 

 

Aqqalu C. Jerimiassen UPA 2024/155 - 1 

Atassut 16. april 2024 

 

Royal Greenland suleqatigalugu saarullinnik uumatitsivinnik amerlanerusunik 

pilersitsisoqarnissaanik pilersaarusiortoqarnissaanik Naalakkersuisut peqquneqarnissaannik 

Inatsisartut aalajangiiffigisassaattut siunnersuut 

 

(Inatsisartuni ilaasortaq, Siverth K. Heilmann, Atassut) 

 

Uumatitsivissorneq aalisarnerup silarsuaani soqutiginartut ilagilluinnartuuaat, taamaattumillu 

tupinnartuliaanngilattaaq maanna aalisarnermut inatsisissap sammineqaleruttorfianissaaq ukiup 

siuliini apeqquteqaat aallaavingalugu oqallisissiatut qaqinneqarsimasoq aaliangiiffigisassanngorlugu 

qaqinneqarmat. 

Saarullinnik saluarsiisarnermi nerpiisa pitsanngorsarneqartarnerat akitigut qaffassaataasarnerani 

maanna aalisagarpassuarnik toqorartoortarneq eqqaavallaarnerlu piusinnaasarput, taannalu 

soorunami minnerpaaffianiitinniartuarnissaa angusariaqarpoq qanoq pinerpoq arlaartigut. 

Naalakkersuisullu saqqummiussissutaat qiviariaraanni, Atassummiit soqutiginartuutipparput 

KANUAANA-p misissuinissamik ukioq manna siunniussaqarsimanera, taannalu aamma 

qissimigaaqqaarusullutigu. 

Uumatitsiviillu atorneqarnerannut ukiut arfineq-marluk iluanni maluunnaatilimmik 

qaffariaateqartoqarsimanera aalisartunik, ilaatigut nalimmassaaqqittariaqalernermik 

siuneqartarnermik oqariartuutitaqarfigineqartoq isiginngitsuusaarusunnanngittuunngilaq. 

Taamatuttaarlu qiviarusunnartut ilagisinnaavaat, inuussutissarsiutip ineriartortinneqarnerani, ilumut 

Royal Greenland tassaqqinnaajusariaqarnersoq taanna ineriartortitseqqittariaqartuusussaq uani 

sammisami, imaluunniit namminersortortatsinnut uumatitsivissornermik soqutiginninnerup 

paasinissaanik misissuisoqarsinnaasortaaq.  

Taamaattumik Atassummiit Naalakkersuisut allannguutissatut siunnersuutaat taperserlutigu 

Aalisarnermut Piniarnermut ataatsimiitsitaliamut innersuupparput. 


